
ԼԻԼԻԹ ԲԼԵՅԱՆ

Փնտրում ենք էսպես՝ քաղաքից քաղաք, 
Փախչում ենք անվերջ քաղաքից քաղաք, 
Թռչում ենք անվախ քաղաքից քաղաք,
Որ մի հաջորդ քաղաքում գտնենք մեզ։

• Ինչպես սպասող գնացքներ
• Կապույտ լուսին
• Մութ սենյակում
• Քաղաքից քաղաք

Ինչպես սպասող գնացքներ
3 լադ  capo
1.
Gm              		                Eb	             
Լուսամուտից կախարդական աշխարհ է,
Cm				    D7                            	
Մանկությունից պոկված կղմինդրե տանիքներ,
Gm		                      Eb    
Այս գնացքում օրը այնքան երկար է,
Cm			                      D7
Քեզ մոտեցնող ճամփան չեմ կարող կրճատել...

Կրկներգ
Gm				  
Էլի վարա՜ր-վարա՜ր, վարա՜ր-վարա՜ր
Eb		
Թող հոսեն խոսքերը,
Cm			                       D7
Մեզ կապեն իրար, ինչպես կամուրջներ,
Gm				  
Էլի արա՜գ-արա՜գ, արա՜գ-արա՜գ
Cm			 
Թող թակեն սրտերը`
A7                                          Gm      			 
Անհամբեր, ինչպես սպասող գնացքներ:

2.
Կայարանում հայացքների հեղեղ է.
Մի սպասված վերադարձ,
Մի անդարձ բաժանում:
Քեզ չեմ տեսնում, բայց գիտեմ` դու այստեղ ես`
Այս անծանոթ-օտար, սիրելի քաղաքում:

Կրկներգ
3.
Այս քաղաքում հավերժական ամառ է՝
Քո խոսքերի պես տաք, քո հայացքի պես մեղմ,
Այս քաղաքում կյանքը այնքան խաղա՜ղ է,
Ինձ փնտրի՜ր ամենուր,
Ես մոտիկ եմ արդեն:

Կրկներգ

III.

Cm

III.

Gm

Կապույտ լուսին
4 լադ capo 
1.      
      F#                                     
Ինձ ասում էին, թե՝ լուսինը կապույտ,
		  G#m              
Ոչ էլ կապույտ է,
                      C#7                 
Հորինվածք է, պատվիրված երազ,
                              F#
Սիրուն մի սուտ է։
             F#
Կարդացի մի տեղ,
                                                         G#m
Թե ամպերը մեզ այդպես խաբում են,
                 C#7
Մի ծանոթ էլ, թե. «Մտածել էլ չարժե,
                                                           F#
Սպիտակ այն նույնպես սիրուն է...»
     
Կրկներգ
           F#
Ես տեսել եմ լուսինը՝ կապո՜ւյտ-կապո՜ւյտ,
                                    G#m
Ինչպես իմ մտքերը,
                  C#7
Այն հեռու, սիրելի ծովի վրա,
                                      F#
Ուր տանում են երգերը։
                          F#                         D#7
Մենք հասցրել ենք խոսել ամեն ինչից
                                           G#m
Ու մի քիչ արտասվել ենք,
                  C#7
Փորձեցինք անգամ գրկել իրար
                          C#7	 F#
Բայց խանդոտ էր գիշերը...

2.
Փակեցի էլի էկրանները բոլոր.
Այսպես հանգիստ է,
Իբր չկան լուրերը խելառ,
Ու ամեն ինչ ճիշտ է։
Քշեցի հեռու մտքերը ցուրտ.
Տխրելն իզուր է,
Այս ափին այսօր ես գտել եմ նրան,
Ում հետ ամեն ինչ սիրուն է։

Կրկներգ
Ես տեսել եմ լուսինը՝ կապո՜ւյտ-կապո՜ւյտ,
Ինչպես իմ մտքերը,
Այն հեռու, արևոտ ծովի վրա,
Ուր տանում են երգերը։
Մենք հասցրել ենք խոսել ամեն ինչից
Ու նույնիսկ արտասվել ենք,
Փորձեցինք ամուր գրկել իրար
Բայց խանդոտ էր գիշերը...

Մութ սենյակում
6 լադ capo 
1.      
                    Bbm                           Ebm
Հայտնվեինք մի մեծ, մութ սենյակում,
F7                                                    Bbm
Որտեղ ծանոթ իրերն անհայտ են,
                     Bbm/G                        Ebm/Gb
Որտեղ անգամ ստվերները չեն խաբում,
                       F7                                Bbm
Որտեղ բոլոր մտքերը մեր ազատ են:

Կրկներգ     
                               Ebm                Bbm
Մութ սենյակում, որտեղ չկան աչքեր,
                       F7                             Bbm
Չկան դեմքեր, մարդիկ ձայներ են,
                    Ebm                              Bbm    
Չկա  թաքուն տարիք, չկան ներկված այտեր,
         F7                                            Bbm
Բոլոր կանայք սիրուն, ջահել են:
2.
Մութ սենյակում գուցե մեզ կգտնենք,
Կդառնանք մեր տարիքին բոլորս էլ,
Այն սենյակում մենք կտեսնենք բաներ, 
Որ թաքցնում էր դաժան լույսը:

Կրկներգ     x2
3.
Մութ սենյակում, մութ սենյակում
Չեն խանգարում անկոչ ստվերները,
Մութ սենյակում, մութ սենյակում
Ես քեզ մի օր տեսել եմ...

Քաղաքից քաղաք
3 լադ  capo 
1.       
         		    Cm              C7                    Fm
Քաղաքները շատ են, մի տեղ լուսաբաց է,
                                                Cm              D7       G7
Մյուսում` միշտ անձրև, երրորդում` ջրանցքներ,
                                      Cm        C7              Fm
Մի տեղ քեզ սպասում են, մյուսում երազում ես,
                                      Cm           G7         Cm     G7
Հաջորդում ծնվում են անհամար երգեր:

Կրկներգ   x2
               Cm                              Fm
Փնտրում ենք էսպես` քաղաքից քաղաք,
              Cm                                 G7
Փախչում ենք անվերջ քաղաքից քաղաք,
              Cm                                   Fm
Թռչում ենք անվախ քաղաքից քաղաք, 
            Cm         G7	     Cm     G7
Գուցե հաջորդ քաղաքում գտնենք մեզ... 
(Որ մի հաջորդ քաղաքում գտնենք մեզ…)

2.
Քաղաքը կանչում է` մետրոն, սուրճի բույրը,
Աչքերը մեկի, շուկաներն ու գինին,
Յոթ միլիոն Կոլումբոս ամեն օր հասնում է 
Այնքան փնտրված անծանոթ եզերքին:

Կրկներգ   x2

3.
Քաղաքը միակն է` այն, որ մեր ներսում է,
Այն, որ միշտ սպասում է մեր վերադարձին,
Բայց համառ մեր ոտքերը էլի մաշեցնում են
Անհանգիստ մայթերն օտար փողոցի։

Կրկներգ   x2

III.

Cm

III.

G7


